
1. Усвојување на дневниот ред
Предлог-дневниот ред беше усвоен. 
2. Усвојување на Записникот од петтиот состанок на Мешовитиот парламентарне комитет - Република Македонија и Европската унија на 27 и 28 ноември 2008 година во Скопје
Записникот од петтиот Состанок на Мешовитиот парламентарен комитет - Република Македонија и Европската унија на 27 и 28 ноември 2008 година во Скопје беше усвоен.
3. Размена на мислења со Владата на Република Македонија, Советот на Европската унија и Европската комисија, за односите меѓу Европската унија и Република Македонија 

Господинот Ивица БОЦЕВСКИ, заменик-претседател на Владата, во име на Владата на Република Македонија го поздрaви високиот степен на соработка меѓу Република Македонија и Европската унија. Тој нагласи дека Република Македонија продолжува да инвестира во спроведувањето на европската агенда и дека се прават напори за исполнување на зацртаните политички одредници, вклучувајќи и организирање на фер и демократски избори. Тој ја поздрави неодамнешната оцена на Комисијата со која се потврдува напредокот на Република Македонија во исполнување на стандардите за визна либерализација и за напредокот во приоритетите од Партнерството за пристапување, како и за подобрување на општата политичка клима. Тој го поздрави неодамнешниот заклучок во Извештајот на Европскиот парламент, кој нагласува дека Република Македонија ги презема сите потребни мерки за исполнување на критериумите за членство во ЕУ. Европскиот парламент, исто така, нотира дека Република Македонија е земја кандидат веќе три години, без датум за почеток на преговорит, ситуација којашто тој ја опиша како неподнослива. Тој се осврна на претходниот Извештај на ЕП, кој му препорачува на Европскиот совет да го забрза процесот на пристапување, со отворање на преговорите во 2009 година. Тој подвлече дека напредокот направен во исполнување на критериумите е потврден на претходниот состанок на МПК и уште еднаш повтори дека земјата покажала дека е сериозна и дека се залага за исполнување на утврдените политички критериуми за членство.
Господинот БОЦЕВСКИ, исто така, ја нагласи важноста за заокружување на процесот на визна либерализација. Тој го наведе неодамнешната мисија во Република Македонија, потврдувајќи го степенот на исполнување на одредниците. Тој сугерираше Комисијата да му предложи на Европскиот совет да ја тргне Република Македонија од шенгенската црна листа и нагласи дека актуелниот визен режим не ги рефлектира односите меѓу двата партнера. Иако се потребни два часа со авион за да се стигне до која било од границите на ЕУ, на македонските граѓани им се потребни четири дена да добијат виза за да ја посетат Европската унија. Тој истакна дека визната либерализација треба да биде заокружена во 2009 година, бидејќи имала негативен ефект на економијата и предизвикала лоши реакции кај граѓаните. Околу 70 проценти од младата популација никогаш не престојувала во земја членка на ЕУ и таквата ситуација содзала јаз меѓу генерациите. Тој ги наведе главните достигнувања на Република Македонија претходната година, вклучително и исполнувањето на обврските од Договорот за стабилизација и асоцијација. Согласно со Договорот, рече дека очекува од Европскиот совет да донесе одлука за влегување во втора фаза, имплицирајќи поголеми обврски и унапредување на процесот на интеграција.
Господинот БОЦЕВСКИ ја налгаси важноста од парламентарна соработка и изрази увереност дека МПК ќе го поддржи приемот на Република Македонија во ЕУ. Тој подвлече дека политичкиот дијалог е воспоставен во структурите на Собранието на Република Македонија и дека консензусот и преговорите се најважните средства за донесување одлуки во државата. Тој нагласи дека ЕУ треба повторно да го фокусира своето внимание на регионот, за истиот да влезе во последната фаза на интеграција во Европската унија. Интеграцијата ќе служи како потстрек за реформи во регионот и како политички сигнал, со кој им се овозможува на земјите да ја унапредат политичката агенда. Тој рече дека ги сфаќа аргументите на членките и институциите кои сакаат да го забават процесот на проширување и прво да го почекаат влегувањето во сила на Лисабонскиот договор поради таканаречениот „умор од проширување“, но побара од противниците да го сфатат ризикот од „умор од залагање“ во Република Македонија, што може да биде резултат на одложен прием. Тој ја потврди важноста од проширувањето во креирањето на стабилност и демократија во регионот.
Господинот Евгени ЌИРИЛОВ го праша г. БОЦЕВСКИ дали може да даде некакви нови информации во поглед на бугарските воени гробишта во Република Македонија. Г. БОЦЕВСКИ одговори дека барањата се упатени до надлежните власти кои работат на воспоставување рамка за надминување на ова прашање.
Господинот Либор СЕЧКА, генерален директор на Одделот за Европската унија во Министерството за надворешни работи на Чешката Република, во име на актуелното Претседателство со Советот на ЕУ, наведе дека приближувањето на земјите од Западен Балкан поблиску до ЕУ е меѓу клучните приоритети на Чешкото претседателство и дека се прават напори за постигнување мерлив напредок. Тој го поздрави напредокот постигнат во земјата и наведе дека истиот ќе служи како пример за функционална мултиетничка држава. Неодамнешната посета на Република Македонија на премиерот на Република Чешка, прва посета на земјата, ја покажува важноста што се придава на интеграцијата на регионот во ЕУ. Тој го поздрави првиот круг на локалните и претседателските избори во земјата, за кои се смета дека биле слободни и фер, без никакви позначајни инциденти. Исто така, ја подвлече важноста од започнување на процесот на визна либерализација и преговори за прием.
Господинот  Јан ТРУШЧИНСКИ, заменик-генерален директор на Директоратот за проширување, во име на Европската комисија, го наведе неодамнешното усвојување на Резолуција за Република Македонија. Во Резолуцијата се изразува жалење што сé уште не се започнати преговори за пристапување, три години откога на Република Македонија и беше доделен кандидатски статус. Тој нагласи дека Европската комисија ја поддржува интеграцијата на земјата и дека критериумите се јасно дефинирани,  подвлекувајќи дека се појавува нова можност во 2009 година, иако условите се исти. Земјата требаше да спроведе слободни и фер избори и да ги исполни преостанатите реформи дадени со одредниците. Тој истакна дека првиот круг од претседателските и локалните избори бил задоволителен и дека ги исполнил во најголем дел меѓународните стандарди, но дека крајниот резултат треба да се консолидира во текот на вториот круг. Подвлече и дека процесот на исполнување на одредниците треба да се забра, што наметнува осигурување на непречено функционирање на проектите, продолжување со борбата против корупцијата и спроведување на антикорупциско законодавство, усвојување на реформите за јавна администрација, област во која има ограничен напредок. Тој нагласи дека спроведувањето на неодамнешните судски реформи е задоволително и истакна дека земјата има капацитет да ги исполни утврдените критериуми доколку остане целосно посветена. Исто така, го поздрави напредокот во спроведувањето на патната карта за визна либерализација и потенцираше дека Европската комисија гледа на континуираните реформи во областа како охрабрувачки. Тој подвлече дека процесот на ревизија треба да заврши до крајот на Чешкото претседателство. Друг значаен фронт е целта за добивање доделување на управувањето за децентрализирана имплементација на програмите од финансиската помош од Инструментот за претпристапна помош (ИПА), како значаен чекор кон унапредување на односите меѓу Република Македонија и Европската унија. Тој нотираше дека Владата на Република Македонија постигна резултати и дека се очекува натамошен напредок во иднина.
Госпоѓата Славица ГРКОВСКА - ЛОШКОВА, потпретседател на Делегацијата од Република Македонија, наведе дека Социјалдемократскиот сојуз ја поддржува Владата и предлозите на закони кои се наменети за усогласување на европското законодавство. Во Република Македонија постои консензус за членството на земјата во ЕУ. Таа изрази загриженост за отсуството на конкретен датум за почеток на преговорите и нагласи дека опозицијата вршела притисок врз Владата за зголемување на фокусот и напорите кон исполнување на европските критериуми. Исто така, изрази загриженост и за неодамнешните мирни студенски протести во Република Македонија кои биле прекинати од членови на владеачката партија и наведе дека жртвите на насилство се осудени, додека извршителите сé уште не се земаат на одговорност  и тоа го опиша како сериозна закана за демократијата. Ги наведе и неодамнешните судири со производителите на млеко во земјата и изрази страв дека Владата го нема потребното демократско однесување за да ги прифати спротивставените мислења и го осуди ова однесување  изразувајќи убедување дек правото за демонстрирање и слободно изразување на мислењата е основно право. Таа изрази надеж дека ќе се изврши притисок на Владата да го подобри демократското владеење и да ја донесе земјата поблиску до исполнување на европските критериуми.
Госпоѓата Владанка АВИРОВИЌ од Социјалистичката партија на Македонија, потврди дека сите политички партии во Република Македонија го осудија овој вид на насилство и додаде дека конечна верзија на настаните сé уште не е дадена од страна на Министерството за внатрешни работи. Таа додаде дека под чадорот на студентите имало членови на опозиционата партија, на Социјалдемократскиот сојуз и нагласи дека сите политички партии треба да ја преземат одговорноста за да продолжат со пристапувањето во Европската унија.
Господинот Сафет НЕЗИРИ од Демократската унија за интеграција, наведе дека неодамнешните настани покажаа зголемување на фрустрациите кои постојат во Владата на Република Македонија и подвлече дека демонстрациите се типични за сите демократии и дека не се секогаш израз на негативна енергија. Природно е за полицијата да интервенира во горенаведените случаи  иако нивните должности можеби се пречекорени, наведе дека тоа не е надвор од законските обврски на полицијата. Исто така, изрази верување дека Република Македонија прави напредок во остварување на политичките критериуми и борбата против корупцијата и наведе дека земјата неодамна докажа дека е способна за спроведување на демократски избори па ја повика ЕУ да сфати дека младата популација во земјата е запоставена и верува дека либерализацијата на визниот режим позитивно ќе придонесе за подобрување на ситуацијата кај младите луѓе во Република Македонија.
Господинот СПАСЕНОВСКИ ја спомена неодамнешната посета на поранешниот премиер на Чешката Република на Република Македонија. Разговорите при официјалната посета потврдуваат дека има одредени слабости, но исто така и дека има јасно изразена волја за започнување на визната либерализација и за преговори за членство што е можно поскоро. Исто така, спомена дека првиот круг на општински и претседателски избори е признат од страна на меѓународните набљудувачи како фер и слободен.
Господинот ТРАКАТЕЛИС наведе дека има нерешени прашања меѓу Република Македонија и нејзините соседни земји и потврди дека добрососедските односи се неопходни во ЕУ и праша дали има некаков напредок за решавање на нерешените прашања во областа.

Господинот ТРУШЧИНСКИ потврди дека отворените прашања меѓу земјите на ЕУ и земјите кандидати се многу значајни и го носат ризикот за да се развијат во бесконечни конфликти, поткопувајќи го квалитетот на билатералните односи. Тој нагласи дека вклученоста на ЕУ е значајна, но не над поттикнувањето на преговорите меѓу страните. Тој истакна дека главните напори треба да се насочат кон засегнатите држави. Во однос на нерешеното прашање меѓу Република Македонија и Грција, подвлече дека тоа се решава под покровителство на Обединетите нации и дека преговорите кон изнаоѓање прифатливо решение треба да продолжат. Тој потврди дека прашањето премногу се одолжи и дека досега требало да биде решено.
Господинот СЕЧКА наведе дека нерешените прашања, исто така, биле присутни кога неговата земја стапувала во Европската унија и изрази уверување дека истите ќе можат да се надминат. Тој потврди дека чешкото искуство треба да биде искористено од страна на Република Македонија во надминувањето на нејзините преостанати прашања.
 4. Процесот на либерализација на визниот режим за граѓаните на Република Македонија 
Господинот ЌИРИЛОВ наведе дека Европската комисија предложила патна карта за визна либерализација на Република Македонија претходната година и дека Владата презела мерки за исполнување на најголемиот дел од барањата за визна либерализација уште пред да биде издадена патната карта. Многу од проектите беа во финална фаза на имплементација и рече дека очекува поголема одлука да биде донесена во текот на оваа година. Потврди дека визната либерализација е заслужена и дека треба да се случи до крајот на 2009 година. Исто така, нагласи дека визната либерализација треба да има позитивен ефект за народот, а особено за младата популација на Република Македонија кои сé уште не ги почувствувале благодетите од слободното движење. Тоа, исто така, ќе биде чекор напред кон почеток на преговорите. Сепак, треба да се направи поголем напредок во областите како безбедност на документи, нелегалната миграција, јавната безбедност и надворешните односи. Тој подвлече дека во областа на безбедност на документи веќе има голем напредок. Владата, исто така, ги имплементирала програмите за антикорупција и  е забележан напредок на поле на нелегалната миграција, вклучително и на граничното управување, азилот и миграцијата. Вложени се напори и во делот на јавната безбедност кои вродија со резултат, а забележан е и напредок во реформите во полицијата и законските реформи. Она што преостанува да се направи е основањето на национална база за разузнавање, спроведување на поголеми антикорупциски мерки, усвојување на законодавство за конфискација на средства и повеќе работа на прекуграничните аспекти како илегалната трговија со луѓе. Направени се напори за гарантирање на слобода на движење и пристап до личните документи за секој граѓанин, вклучително и на малцинствата и на ранливите групи. Сепак, некои од ромското малцинство остануваат без лични документи и треба да се преземат напори во овој дел. 
Госпоѓата ГРКОВСКА - ЛОШКОВА изрази надеж дека Република Македонија ќе добие визна либерализација за сите граѓани до крајот на 2009 година. Таа истакна дека добивањето на виза е долг и макотрпен процес за граѓаните на Република Македонија и дека жртвите на сегашниот визен режим се чесните граѓани, студентите, бизнисмените, научниците и невладините претставници, а не криминалците кои лесно можат да добијат виза и да влезат во други земји преку дупките во системот. Шенгенскиот визен режим не ги спречил криминалците од комуникација и роаминг слободно низ Европа. Таа нагласи дека многу студенти или претставници на бизнис заедницата не успеале да присуствуваат на конференции или состаноци во ЕУ како резултат на наводниот недостиг на документација, со тоа ограничувајќи ги можностите на тие граѓани за усовршување и комуникација ширум Европа и подвлече дека Република Македонија географски е дел од Европа и дека критериумите за визна либерализација се во голема мера исполнети. Исто така, нагласи дека визната либерализација е голем чекор за интегирање на Република Македонија во Европската унија.
5. Прашања од областа на животната средина
Госпоѓата Мојца ДРЧАР МУРКО, пратеник во Европскиот парламент ги наведе реформите во делот на животната средина кои се одвиваат во Република Македонија. Една од најзабележителните промени е широко-распространетата употреба на хартиени ќеси која е бесплатна, што не е случај со пластичните ќеси. Намалувањето на пластичните ќеси е клучен приоритет за Владата. Исто така, ја спомена недоамнешната мисија за утврдување на фактите во Скопје, која утврдила дека законодавството во делот на животната средина се спроведува. Сепак, еден поголем проблем се чини дека е административниот капацитет кој во голема мера е недоволен, особено на локално ниво. Министерството за животна средина е релативно слабо споредено со другите министерства, а неговите политики не се меѓу првите приоритети на Владата. Недостигот на еколошки инвестиции е забележлив и мисијата утврдила дека треба да се почитува добриот законодавен пакет, но истиот е попречуван од ограничената имплементација. Мисијата потврдила дека има добра соработка меѓу Владата и невладиниот сектор, но нагласува дека земјата страда од недостиг на приоритети и дистрибуција на фондови. Многу загадувачи сé уште немаат дозволи, бидејќи процедурите се долготрајни, а Министерството страда од недостиг на персонал и фондови. Следењето на индустриското загадување е исто за лиценцираните и нелиценцираните бизниси, a применетите санкции придонеле за затворање на бизниси. Таа потврди дека административниот капацитет се подобрува. Во однос на пандемската подготвеност, наведе дека обуката за здравствени работници и новинари е веќе иницирана. Земјата, исто така, има најниска стапка на жртви од СИДА во Југоисточна Европа, но додаде дека стигмата може да придонесе за ниската статистика. Има голем процент на популација која пуши, а забраната за цигари на јавни места е предвидена за 2010 година. Истакна дека се потребни дополнителни реформи во делот на животната средина и здравството, не само за задоволување на стандардите на ЕУ, туку и за осигурување на одржлив развој на земјата.
Господинот СПАСЕНОВСКИ наведе дека еколошките прашања се ризикува да бидат ставени во втор план во земјите во транзиција, но потврдија дека ситуацијата се менува во Република Македонија. Извештаите утврдуваат дека е направен напредок во хоризонталното законодавство. На почетокот на 2009 година, Владата усвои законодавство за животната средина, а финансиските ресурси насочени кон еколошка заштита се зголемени. Спроведени се проекти наменети за намалување на емисијата на гасови кои предизвикуваат ефект на стаклена градина, во согласност со Протоколот од Кјото. Земјата изготви Национален акционен план, поддржан од страна на Светската банка. Планот ги анализира еколошките предизвици и предлага приоритетни инвестиции и политики. Истиот се заснова на три критериуми: заштита на човековото здравје, подобрување на животната средина и заштитата на природните ресурси за одржлив развој. Приоритетот за земјата во моментот е да се воспостави систем за еколошко управување со соодветен институционален капацитет и нормативни рамки. Во однос на квалитетот на водата, усвоен е Законот за изменување на Законот за води, воведувајќи казна од 5 проценти за употребата на вода и песок кои ќе бидат наменети за рационално користење на водите и за спречување на загадувањето на водата. Тој потврди дека не се посветува доволно внимание за еколошките прашања, но дека во моментот има политичка волја за приоретизирање на еколошките прашања.
Господинот Сеп КУСТАЧЕР, пратеник од Европскиот парламент рече дека има опасност земјите кои се соочуваат со економски потешкотии во контекст на глобалната криза, можат да бидат ставени во искушение да креираат краткорочни економски политики и да ги запостават прашањата од областа на социјалната и еколошката политика. Често постои краткорочен однос кон економијата, фокусирајќи се на балансирање на буџетот, а не на градење одржлива иднина. Тој побара учесниците да научат од грешките на Европа во планирањето на одржлива иднина и да се справат со овие прашања во сегашниот тек на градењето на државата. 
Госпоѓата АВИРОВИЌ се согласи дека Република Македонија во моментот е во почетна фаза на еколошка заштита и нагласи дека се потребни зголемени напори за заштита на животната средина. Голем дел од територијата е заштитена и се состои од планини и езера. Таа исто го спомена претстојното јавно ревидирање на енергетската стратегија на земјата во која зелените енергетски ресурси ќе имаат приоритет, а напорите ќе бидат насочени кон намалување на еколошкото влијание на тешките индустрии.
6. Образовни програми поврзани со оние на заедницата 

Господинот Сеп КУСТАЧЕР зборуваше за стручното образование и констатираше дека ова е значајна област за Европа и ја нагласи потребата за јазично образование за обединување на Европа и промовирање на прекуграничната соработка. Подвлече дека Република Македонија е мултијазична држава и ја истакна важноста од учење на јазикот на соседот, а не само англискиот како втор јазик. За Република Македонија, албанскиот јазик е значаен јазик покрај англискиот. Активното познавање на јазикот е психолошки значајно, а малцинствата ќе се гледаат себеси подобро доколку поширокото општество го зборува нивниот јазик. Учењето на јазик може да ги стегне врските и да ги збогати односите. Во спротивно, постоењето на посебни училишта и универзитети за двата јазика ќе провоцира развој на секоја заедница одделно, отколку развој на двете заедно и ќе создаде две паралелни општества. Тој ја нагласи важноста од имање на универзален јазик, но потенцираше дека изучувањето на јазикот на соседот е подеднакво важно. Исто така, го подвлече значењето на признавање на дипломите меѓу земјите и го спомена рокот од 2012 година кога дипломите треба да станат потранспарентни и меѓусебно признати во Европската унија, а потребните вештини ќе бидат јасно специфицирани во сите земји членки. Зборуваше и за стручното образование на коешто треба да се гледа на еднаква основа со базичното образование и ја нагласи потребата за обучување на луѓе за секоја професија. Истакна дека признавањето на вештините, како и на јазичните вештини се клучот за мобилност во Европа. Сепак, мобилизацијата треба да биде потпомогната преку визна либерализација за граѓаните од земјите надвор од ЕУ. 
Господинот НЕЗИРИ потврди дека земјата имала проблем со етнички поделби во образованието и дека конфликтот ескалирал. Состојбата не одела во прилог на младата популација во земјата, ниту пак во регионот кој се залага да биде дел од Европа. Тој спомена дека има одредени неконзистентности во земјите членки, како и со некои дипломи од средно образование кои тешко можеле да бидат признати во други земји членки. Проблемот со признавањето бил голем предизвик за граѓаните на Република Македонија, кои морале да полагаат дополнителни испити со цел да добијат признание во земјите членки на ЕУ. Спомена дека има многу универзитети кои ги поздравиле студентите од двете јазични групи, но нагласиле дека методот за остварување на целта за интегриран образовен систем треба да се идентификува. Тој се согласи дека многу граѓани започнале да учат албански јазик и ја нагласи важноста од интегрирање на јазикот на соседот во образовниот систем со цел да се олесни заемното разбирање и почитување меѓу двете групи. Република Македонија стана независна држава од Југославија во 1990 година со слаб образовен систем. Обидите за компјутеризирање на системот и за обезбедување на компјутер за секое дете биле попречени од старите згради на училиштата и од недостиг на ресурси и го спомена проблемот со невработеноста на возрасните и рече дека програмите за образование на возрасни придонесло за негово надминување. Исто така, истакна дека одредувањето на датум за почеток на преговорите за прием во ЕУ и визната либерализација ќе бидат значајни меѓници кои ќе ги охрабрат инвестициите и вработувањето во земјата. Тој подвлече дека образованието е основа за градење на здраво општество и за здрава држава.
Госпоѓата ГРКОВСКА - ЛОШКОВА се согласи дека образованието е значаен фактор за интеграцијата на мултиетничките општества. Политиката на поделби според јазична или етничка линија се опасни за која било држава и треба да се направат напори за спречување на имплементацијата на ваквите политики. Напротив, образованието треба да се користи за интегрирање на сите етнички групи и да им се дозволи еднакво учество во јавниот живот во земјата. Познавањето на културата на различните групи треба да биде зголемено, со цел да се создадат можности за разбирање, почитување и еднакви можности. Таа ја нагласи важноста од средно стручно образование и призна дека во имплементацијата на законодавството за средно образование се појавиле компликации. Со цел за  успешно да се интегрира средното стручно образование, потребна е добро развиена економија, како и политичка координација меѓу министерствата за образование и за труд. 
Господинот СПАСЕНОВСКИ додаде дека поголем дел од учесниците во Република Македонија се согласиле по прашањето на образованието и наведе дека е постигнат одреден напредок. Исто така, се осврна на Извештајот на Европската комисија во кој се споменуваат постојани унапредувања на полето на образованието во Република Македонија. Извештаите за 2007 и 2008 година за Република Македонија откриваат дека напредокот е направен во последните години. Сепак, областа на науката заостанува и тука има простор за подобрување. 
Господинот Мартин ДОСОН, заменик-шеф на Оддел од Директоратот за проширување на Европската комисија, изрази загриженост заради актуелните негативни настани во училиштата кои се индикации на скриени тензии меѓу етничките заедници во земјата. Иако има висок степен на напредок меѓу етничките заедници во земјата, реалноста покажува дека тие живеат одделно, рамо до рамо, а не живеат заедно и не дружат меѓусебно. Тој, исто така, нагласи дека правото на образование на мајчин јазик треба да биде балансирано со целта за интеграција. Искажа загриженост за зголемената сегрегација во образованието и нагласи дека треба да се изнајдат механизми преку дијалог на национално и локално ниво. Тој потврди дека Европската комисија секогаш позитивно ќе одговара на кое било барање за зголемено учество во програмите на заедницата.
Госпоѓата АВИРОВИЌ потврди дека образованието треба да биде приоритет и наведе дека има причини за загриженост во однос на ситуацијата и наведе дека искуството на Европската унија треба да се користи за разрешување на ситуацијата. Анализите покажуваат дека нема проблем со политичко влијание во високото образование, каде што студентите честопати го учат вторниот државен јазик. Ова искуство може да помогне во пристапот на отворените прашања во средното образование.

Господинот ТРАКАТЕЛИС наведе дека образованието треба да биде врвен приоритет на секоја земја која аспирира за членство во ЕУ. ЕУ е унија на држави со добро терцијарно и средно образование, а еден од најдобрите начини за да се приклучите на Унијата е подобрување на терцијарното образование. На универзитетско ниво, напорите треба да се фокусираат во создавањето на генерација на студенти кои ќе се движат низ Европа и ќе ги донесат дома научените вештини и знаења. Тогаш ќе се создаде конвергентност меѓу ЕУ и земјата на потекло. Тој ја спомена Грција која имплементирала програми за да осигура дека студентите ќе се вратат дома во нивните земји да работат барем одреден период, по студиите во странство.
7. Управување со фондовите на ЕУ, со посебен осврт на Инструментот за претпристапна помош (ИПА)
Господинот Драгош Флорин ДАВИД, пратеник во Европскиот парламент, го праша претставникот на Европската комисија дали има нови елементи од претходната недела за имплементацијата на ИПА во Република Македонија.

Господинот ТРУШЧИНСКИ му одговори дека земјата побарала трансфер на децентрализирано управување за ИПА на почетокот на годината. Исто така, информираше дека Европската комисија испратила мешовита мисија на ревизори од Директоратот за проширување и од Директоратот за регионален развој за да спроведат опширни разговори и ревизии во Министерството за финансии и кај националниот овластен службеник (НАО). Европската комисија во тој момент била во процес на пишување на извештај за наодите. Следниот чекор ќе биде дискутирање со властите на земјата врз основа на резултатите. Прелиминарните индикации откриваат дека земјата направила добри подготовки за регионалната политика и градењето на институции. Сепак, градењето на институции е поголем предизвик, бидејќи бројот на релевантни министерства е поголем. Тој наведе дека предизвикот за ИПА не смее да се потцени и потврди дека ова прашање  се третира со приоритет.
Господинот ДАВИД изрази надеж дека спроведувањето на ИПА во Република Македонија треба да има поефективно влијание отколку за дванаесетте нови земји членки на ЕУ.  Тој нагласи дека, покрај исполнувањето на Копенхашките критериуми, добрата имплементација на финансиските инструменти е неопходен чекор што треба да се преземе. Искуствата од Романија покажуваат дека било клучно да се обучат млади луѓе за управување и спроведување на проектите со цел да се избегнат губитоци и неефикасност. Тој го поздрави напредокот направен и изрази надеж дека преговорите за членство во ЕУ можат да почнат.
Госпоѓата АВИРОВИЌ нагласи дека Република Македонија воспоставила добри практики на користење на фондовите пред ИПА да биде креирана и изрази надеж дека овие ИПА фондови ќе бидат набрзо искористени. ИПА е создаден за модернизирање на претпристапната помош и ставање под заедничка капа за примена од страна на земјите кандидати и ќе биде спроведувана преку делегациите на Европската комисија, со крајна цел за трансфер на управувањето на националните власти, преку систем на децентрализирано управување кога релевантните власти ќе го достигнат потребниот капацитет. Владата на Република Македонија поднела пакет за акредитација до Европската комисија во јануари 2009 година, а поднесувањето на пакетот за трите други компоненти се очекува во периодот што следи. Подготовките на јавната администрација за децентрализирано управување со европските фондови е значаен чекор за Република Македонија и можност за демонстрирање дека земјата има добро обучени лица кои работат според европските стандарди со можност да ги апсорбираат финансиските ресурси од Европската комисија. Во оперативна смисла, Министерството за финансии е главен координатор за сите институции, а основани се и ИПА единици за програмирање, имплементација и евалуација на проектите. За подобрување на административните капацитети, се воспоставени програми за обуки од страна на Министетрството за финансии. Госпоѓата АВИРОВИЌ уште повеќе ги истакна петте главни компоненти и нивната состојба на имплементација и проектите во Република Македонија.
Господинот ЌИРИЛОВ ја искористи можноста за споменување на прашањето на добрососедски односи во однос на бугарските гробишта во Република Македонија. Тој наведе дека бројни бугарски граѓани се жалеле и сакале да ги посетат грибиштата на нивните роднини и изрази загриженост за недоволното внимание кое се посветува на прашањето и предложи за ова да се дискутира и на следниот состанок на МПК.

8. Разгледување и усвојување на Завршната изјава/Препораките на Мешовитиот парламентарен комитет
Предлог - завршната декларација, препораките и поднесените амандмани беа преставени и усвоени. Предлог-завршната изјава и препораките беа едногласно усвоени според договорените измени. 

9. Разно
Не беа покренати други прашања.

10. Датум и место на седмиот состанок на Мешовитиот парламентарен комитет Европската унија и Република Македонија 

Беше одлучено следниот состанок да се одржи во Скопје, есента 2009 година, по изборите во Европскиот парламент. 
ЛИСТА НА ПРИСУТНИ 
	Присутни 

	Бирото 

Г. Антониос ТРАКАТЕЛИС  

Членови 

Г. Драгош Флорин ДАВИД, г-ѓа Мојца ДРЧАР МУРКО, г. Сеп КУСТАЧЕР, г-ѓа Анѓелика БЕР 

Заменици - членови 

Г. Евгени ЌИРИЛОВ

	Присутни по покана на претседавачот 
Совет 

Г. Либор СЕЧКА, генерален директор за Европската унија во Министерството за надворешни работи на Република Чешка, актуелно Претседателство со Советот на ЕУ 
Европска комисија 

Г. Јан ТРУШЧИНСКИ, заменик-генерален директор на Директоратот за проширување на Европската комисија
Г. Кристијан ХЕДБЕРГ, шеф на Оддел во Директоратот  за проширување на Европската комисија

Г. Мартин ДОСОН, заменик-шеф на Оддел во  Директоратот  за проширување на Европската комисија
Г-ѓа Марина КУРТЕ, Делегација на Европската комисиај во Република Македонија 

Други учесници 
Г. Јиржи КАЛАШЊИКОВ (Постојано претставништво на Република Чешка во ЕУ)

Г. Јан БРУНЕР (Постојано претставништво  на Република Чешка во ЕУ)

Г. Микаел ЈИРАЧЕК (Постојано претставништво  на Република Чешка во ЕУ )

Г. Орелијан ЖУЛИЈАР (Европски економски и социјален комитет)

Секретаријат на групите     

PPE-DE

PSE

ELDR

Verts/ALE

GUE/NGL

UEN

EDD

Г-ѓа Олинка ХАМЕГНИ, г-ѓа Реналда ВАЈСБРОДАС
Секретаријат на МПК 
Г. Хенрик ОЛСЕН
Асистенти 
Г-ѓа Ани ДАГОСТО, г-ѓа Цезарина ДАЛ ОЦО



ДЕЛЕГАЦИЈА ОД РЕПУБЛИКА МАКЕДОНИЈА ВО МЕШОВИТИОТ ПАРЛАМЕНТАРЕН КОМИТЕТ 
 ШЕСТИОТ СОСТАНОК НА МПК
31 МАРТ 2009 ГОДИНА ВО БРИСЕЛ
Листа на учесници
Пратеници од Собранието на Република Македонија
	
	

	Г. Александар СПАСЕНОВСКИ, копретседавач

	ВМРО-ДПМНЕ


	Г-ѓа Славица ГРКОСВСКА - ЛОШКОВА заменик-копретседавач
	СДСМ


	Г-ѓа Владанка АВИРОВИЌ

	СПМ

	Г. Сафет НЕЗИРИ

	ДУИ


Секретаријат на Делегацијата
Г-ѓа Ана КАЧАКОВА
Г-ѓа Маријана ОПАШИНОВА
Влада на Република Македонија

Г. Ивица БОЦЕВСКИ, заменик претседател на Владата
Г. Перо ДИМШОСКИ, државен секретар за европски прашања 

Персонал

Г. Зоран НЕЦЕВ, шеф на Кабинет на заменик претседателот на Владата
Г. Александар ЈОВАНОВСКИ, советник, СЕП
Г. Љупчо ЈОВАНОВСКИ, обезбедување

